
Toyota Suid Afrika het 
einde Junie 2026 die 
9de generasie van sy 
immergewilde Hilux 
bakkie in 'n 
asemrowend mooi 
Namibië bekendgestel 
en ons was daar. Na 
ongeveer 1000 
kilometer se vinnige 
sout en grondpaaie 
was ons dit eens, die 
2026 Hilux is 
ongetwyfeld beter op 
hierdie oppervlaktes en 
ritomstandighede as 
wat enige van die 
vorige 8 generasies 
was. 

Hilux is nie net Toyota se 
suksesverhaal in Suid Afrika in 
terme van verkope nie, maar 
was ook vir baie besighede, 
boere en avontuur en veldry 
liefhebbers 'n vertrouensven-
noot oor meer as 6 dekades. Dit 
is seker die model wat plaaslik 
die hoogste lojaliteitsaanhang 
geniet. Juis daarom was dit vir 
Toyota belangrik dat die 9de 
generasie ontwikkel word om 
die groeiende behoeftes van 'n 
meer modern en jonger klient 
aan te spreek sonder om dit wat 
die Hilux eienaar oor dekades 
aan verknog geraak het, na te 
laat. Die gevolg is 'n taaier, 
veiliger, maar meer modern 
Hilux as ooit. 

Ons was bevoorreg om die 
Taiwanese hoofontwerper van 
die nuwe Hilux te ontmoet en 
kon oor aandete heerlik en 
insiggewend gesels oor die 
nuwe ontwerpfilosofie konsep 
wat Toyota ”Cyber Sumo” noem 
waar “Cyber” die klem plaas op 
die groeiende belangrikheid van 
gevorderde tegnologie en digi-
tale integrasie by moderne mo-
biliteit. “Sumo” weer verteen-
woordig stabiliteit, sterkte en 
taaiheid wat oor jare deur Hilux 
gevestig is. 
Die vooraansig van die 2026 
Hilux is geskoei op die ont-
werptaal van die nuwe ge-
nerasie RAV en Corolla Cross 
waar smaller LED hoofligte en 'n 
breër, meer prominente sier-
rooster nou visueel sterker na 
vore tree. Nuwe sierwiel ont-
werpe, insignia en ligontwerpe 
beklemtoon die meer moderne 
voorkoms. Agter is daar nuwe 
L E D  l i g t e ,  h e r o n t w e r p t e 
agterklap asook 'n praktiese 
sytrap wat in die bak ingebou is. 
Die herontwerpte rolstaaf agter 
die kajuit onderstreep die 
sportiewe kenmerke van die 
nuwe dubbelkajuit Hilux Legend 
model.

Die grootste vernuwing is egter 
binne die kajuit waar gefokus is 
op goeie ergonomiese ontwerp, 
nuwe en verbeterde tegnologie 
asook aansienlike verbeteringe 
ten opsigte van gerief. Daar is 
sterk ooreenkomste met die 
nuwe generasie Toyota Land 
Cruiser Prado waar klem gelê is 
op gebruikersvriendelike inter-
aksie, 'n goeie mengsel van 
digitale en fisiese skakelaars, 
asook sigbaarheid. Verder bied 

die herontwerpte voorste sit-
plekke uitstekende ondersteu-
ning en heerlike gemak. Ver-
beterde en hoë gehalte be-
kleedsel waaronder sagte aan-
raking waar voorheen harde 
plastiek was, bring 'n luukser en 
meer verfynde ambiaans na die 
kajuit. Herontwerpte stoorplek-
kies asook meer USB koppel-
punte in die kajuit is 'n defini-
tiewe pluspunt.

Die Legend topmodel waarmee 
ons tydens die bekendstelling 
gery het, bied ondermeer 'n vol 
digitale 12.3 duim instrumente-
huls asook 'n 12.3 duim infotain-
ment raakskerm in die middel 
van die voorpaneel wat koord-
lose laai en koppeling met slim-
fone bied. Daar is omvattende 
skakeling met die voertuig se 
ekostelsel deur middel van 
Toyota Remote en MyToyota 
toepassings waar eienaars 
toegang het om sekere stelsels 
van die Hilux te bestuur, soos 
ondermeer om die voertuig se 
status oor 'n afstand te monitor, 
oop en/of toe te sluit en die 
voertuig in groot parkeerruimtes 
te “vind”.

Toyota Motors SA het die 9de 
generasie reeks vereenvoudig 
en het tydens die bekendstelling 
slegs gefokus op 4 modelle 
waarvan almal toegerus word 
met die beproefde 2,8 GD-6 
turbodiesel viersilinder enjin wat 
150kW/500Nm se piekkragte 
lewer. By al die modelle word 
krag na die wiele gestuur via 'n 
8-gang outomatiese ratkas.
Die SRX 2.8 GD-6 dien as intree 
model vir beste waarde as 
dubbelkajuit in beide agterwiel 

en 4-trek weergawes. Die 
RAIDER 2.8 GD-6 dien as brug 
tussen werk en leefstyl gebruik 
beskikbaar as dubbelkajuit in 
beide agterwiel  en 4-trek 
weergawes. Die RAIDER X2.8 
GD-6 bied hoër vlakke van 
tegnologie en beter vermoë op 
pad en in veld. Beskikbaar in 
Dubbelkajuit en Xtra Cab in 
beide agterwiel  en 4-trek 
weergawes. Die LEGEND 2.8 
GD-6 MHEV is die topmodel 
met premium afwerking en is 
toegerus met die 48-volt Mild 
Hybrid tegnologie. Die model is 
beskikbaar slegs as dubbel-
kajuit in beide agterwiel en 4-
trek aandrywing.

Toyota Motors SA het intussen 
bekendgemaak dat 'n 2.4GD-6 
model met 'n 6-spoed hantrat-
kas in agterwiel en 4-trek weer-
gawes binnekort by die reeks 
gevoeg gaan word.

Ten spyte van kritiek dat die 
“nuwe Hilux” steeds met 'n 
“vorige generasie” enjin aan-
gedryf word, voel en ry die 9de 
generasie Hilux soos 'n geheel 
nuwe model. Na my ervaring in 
Namibië tydens die bekend-
stelling van die 2026 Toyota 
Hilux dubbelkajuit is ek oortuig, 
na meer as 50jaar se ervaring 
met Hilux (en nee ek besit vir die 
afgelope 25jaar nie 'n Hilux nie, 
maar ek toetsbestuur gereeld 
een), dat die 9de generasie 
Hilux die beste Hilux is wat ek 
nog bestuur het. 

“Die 
gevolg is 
‘n , taaier
veiliger, 

maar meer 
modern 
Hilux as 
ooit."

“

Artikel: Dirk 
Gallowitz

TOYOTA SE NUWE

HILUX

PRYSE

Ÿ RB Raider X 6AT:
  R751 800
Ÿ 4x4 Raider X 6AT D/C: 

R842 200
Ÿ RB SRX 6AT:
  R658 500
Ÿ 4x4 SRX 6AT:
  R746 100
Ÿ 4x4 Raider X 6AT:
  R892 900
Ÿ RB Legend 6AT MHEV:
  R945 500
Ÿ 4x4 Legend 6AT 

MHEV: 
  R999 900

Ingesluit by die prys is 'n 
3jaar/100,000km waarborg 
en 'n 9diens /90,000km 
diensplan waarvan die 
diensintervalle elke 
10,000km moet plaasvind. 
Die battery vir die 48V 
hibriede stelsel word gedek 
deur 'n  8jaar/195,000km 
waarborg.

